
“Минең тамырҙарым” ижади конкурс

Музыка уйнай. Залға   ҡурайсы сыға. Ҡурайсы ҡурайҙа “Урал”  көйөн уйнай (можно аудио)  
1 алып барыусы 
       Нисек һыҙғыра ҡурай?
Йыйылығыҙ, тип һорай
Йыйылығыҙ  был залға
Шәжәрәне башларға.
Башҡортомдың иң аҫылы
Уңғандары килһендәр
Үҙ нәҫелен белгәндәр
Туғандарым, тигәндәр
Һәммәгеҙҙе көтәбеҙ
Ихлас тәбрик итәбеҙ! 
Шәжәрә - ул ил йолаһы!
Кесеһе лә, олоһо ла
Был көндө көтөп ала.
Шәжәрә ул сал тарихҡа
Боронғоға ҡайтып ҡала!
1 алып барыусы 
Хәйерле көн,  һеҙгә, хәйерле көн,
Хәйерле көн, дуҫтар, туғандар!
Хәйерле көн, һеҙгә ҡан – ҡәрҙәштәр!
Тарихына тоғро булғандар.
       Һаумыһығыҙ, мөхтәрәм ҡәрҙәштәр!
Хөрмәтле ҡунаҡтар, ырыуҙаштар, туғандар!
Һеҙҙе  “Тирмәкәй” балалар баҡсаһында күреүебеҙгә бик шатбыҙ. Бөгөн ҡалабыҙ балалар баҡсаларында “Минең тамырым” иҫеме аҫтында ойошторолған ижади конкурста еңеүселәр,ата-әсәләре менән берлектә әҙерләнгән проект эштәре менән уртаҡлашалар.   

1 алып барыусы  Бөгөнгө тантанаға ҡалабыҙҙың абруйлы ҡунаҡтары ла саҡырылған. Таныштырып китергә рөхсәт итегеҙ. 
· Ҡала мәғариф бүлеге начальнигы….  
· Ҡала мәғариф бүлегенең мәктәпкәсә белем тәрбиә биреү  методисы…..  ;
·  “Атайсал” гәзите мөхәррире  ……, һ. б 
 
1 алып барыусы (ҡурай көйө аҫтында )
Быуын ағастарын тәрәнәйеп
Тармаҡланған һаман шәжәрәм
Мин –тамырлы, тамырҙарым нурлы
Олондарым йырлап йәшәрә 

1 алып барыусы  Хәйер, нәҫел китабына күҙ һалайыҡ әле. Беҙҙең балалар  атай-әсәйҙәре менән берлектә үҙҙәренең нәҫел ағастарын эшләнеләр. Улар шәжәрә тураһында нимә беләләр икән? 
 Һүҙҙе  балаларға бирәйек . 
(балалар баҡсалары сығышы)
(Ер - Әсә тауышы ишетелә) –  ҡурай көйө  яңғырай
 Мин –Ер -әсә, 
Мин – Ер – әсә өндәшәмен:
Һеҙҙең йөҙгә, 
Һеҙҙең күҙгә
Тура ҡарап һөйләшәмен.
Һөйләйемме ел телендә, 
Һөйләйемме гөл телендә,
Һөйләйемме ил телендә;
Мәңге яҡты,
Мәңге яныр
Хәкикәт бар һәр һүҙемдә!
Ҡояш тирәләп, туҡтауһыҙ
Мин әйләнеп йөрөйөм һаман,
Миҙгел һымаҡ бер – бер артлы
Алмашынып тора заман.
Замандарҙың һәр төрлөһөн
Яҙа бара тарих бабай,
Ҡай бер заман
Иҫкә төшһә
Йөрәккәйем уйылып ҡайнай
Бар нәмәнән өҫтөн миңә
Һеҙҙең тырыш хеҙмәтегеҙ,
Тормош өсөн яныуығыҙ, 
Ер - әсәгә хөрмәтегеҙ!
Аҡыл – алла, 
Йөрәк – иман!
Һәр саҡ уйлап эш итегеҙ!
Имен быуаттар ағышы,
Килер быуындар яҙмышы- 
Тимәк минең дә яҙмышым
Һеҙҙең ҡулда , балаларым!
Ер - әсәгеҙ аманатын
Онотмағыҙ, балаларым!
1 алып барыусы
 Бөйөк шәхесебеҙ З.Вәлидиҙең башҡорт халҡына хушлашыу хатында шундай юлдар бар: “Беҙҙең милләтебеҙ аҡтамыр киҫәге кеүек, тупраҡ араһында бәләкәй генә киҫәк ҡалһа ла, яңынан терелеп бөтөн баҡсаға таралыр”. 
Хөрмәтле бааалалар,ата-әсәләр! һеҙҙең төҙөгән  нәҫелегеҙҙе лә   шул аҡтамыр менән сағыштырабыҙ. Бер ҡасан да  ҡоротмағыҙ, аҡтамырығыҙҙы үрсетегеҙ, үҙегеҙҙең  нәҫел – ырыуығыҙҙы  арттырығыҙ! 
Хөрмәтле ырыуҙаштар! Әйҙәгеҙ был матур, фәһемле байрамды  йыр менән тамамлап ҡуяйыҡ.
йыр “Бәхет ҡуласаһы”

